 ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

-----   ---------------------- 2011 թվականի N       -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
“Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաստանի Հանրապետության կառավարությունը որոշում է.
1. “Հայաստանի Հանրապետության 2011 թվականի պետական բյուջեի մասին”  Հայաստանի Հանրապետության օրենքի N1 հավելվածում կատարել վերաբաշխում և  Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման NN 5-րդ, 10-րդ և 11-րդ Հավելվածներում կատարել փոփոխություններ` համաձայն NN 1, 2, և 3 Հավելվածների:

2. Հայաստանի Հանրապետության աշխատանքի և սոցիալական հարցերի նախարարության աշխատակազմի կառուցվածքային ստորաբաժանումների սերվերային համակարգի պահեստային էլեկտրասնուցման գծի անցկացման, գաղտնի փասթաթղթերի պահպանման սենյակի համար մետաղական դռան տեղադրման նախագծանախահաշվային փաստաթղթերի մշակման և անհրաժեշտ վարչական սարքավորումների ձեռքբերման նպատակով` Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել 7,181.6 հազար դրամ (այդ թվում` 54.6 հազար դրամ` բյուջետային ծախսերի տնտեսագիտական դասակարգման “Նախագծահետազոտական ծախսեր” հոդվածով  և 7,127.0 հազ. դրամ բյուջետային ծախսերի տնտեսագիտական դասակարգման “Վարչական սարքավորումներ” հոդվածով):
Հ Ի Մ Ն Ա Վ Ո Ր ՈՒ Մ

“Հայաստանի Հանրապետության 2011 թվականի պետական պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-Ի N 1748-Ն որոշման մեջ փոփոխություններ կատարելու, Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության Կառավարության որոշման նախագծի ընդունման
Անհրաժեշտությունը
“Հայաստանի Հանրապետության 2011 թվականի պետական պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-Ի N 1748-Ն որոշման մեջ փոփոխություններ կատարելու, Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության Կառավարության որոշման նախագիծը մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան:

Որոշման նախագծով նախատեսվում է լուծել Հայաստանի Հանրապետության աշխատանքի և սոցիալական հարցերի նախարարության (այսուհետ` Նախարարություն) աշխատակազմի կառուցվածքային ստորաբաժանումների սերվերային համակարգի պահեստային էլեկտրասնուցման գծի անցկացման և գաղտնի փասթաթղթերի պահպանման սենյակի համար մետաղական դռան տեղադրման նախագծանախահաշվային փաստաթղթերի մշակման և անհրաժեշտ վարչական սարքավորումների ձեռքբերման հարցերը:
Ընթացիկ իրավիճակը և խնդիրները
Նախարարության աշխատակազմի կառուցվածքային ստորաբաժանումների սերվերային համակարգի ունի սնուցման մեկ գիծ, ինչի հետևանքով շենքի հոսանքազրկման դեպքում խաթարվում է Նախարարության աշխատակազմի կառուցվածքային ստորաբաժանումների աշխատանքը: Բացի այդ, պետական բյուջեով նախատեսված միջոցների հաշվին Նախարարությունը ձեռք է բերել գաղտնի էլեկտրոնային փաստաթղթաշրջանառության փոխանակման համակարգ, որը տեղադրվելու է համապատասխան սենյակում: Նույն սենյակում պահպանվելու են նաև գաղտնի փաստաթղթեր, որոնց հուսալի պահպանության հարցերը ապահովելու համար անհրաժեշտ է տեղադրել մետաղական դուռ: Որոշման նախագծով նախատեսվում է մշակել վերոնշյալ աշխատանքների նախագծանախահաշվային թաստաղթերը:

Ներկա վիճակով անհրաժեշտություն է առաջացել Նախարարության աշխատակազմի կառուցվածքային ստորաբաժանումների համար ձեռքբերել մի շարք վարչական սարքավորումներ: 

Նախկինում տեղադրված օդորակիչների մի մասը շարքից դուրս է եկել և պիտանի չեն հետագա շահագործման: Միաժամանակ, ոչ բոլոր աշխատասենյակներում են դրանցից տեղադրված, ինչի հետևանքով հատկապես շոգ ամիսներին նորմալ աշխատանքային պայմաններ ապահովել հնարավոր չէ: Բացի այդ, առկա համակարգչային տեխնիկան չունի պահանջվող հզորություն, ինչը դժվարացնում է հատկապես գանձապետական “Client treasuri” ծրագրի շահագործման աշխատանքները և այլ: Անհրաժեշտ է ձեռքբերել ինչպես համապատասխան հզորության համակարգչային, այնպես էլ այլ վարչական սարքավորումներ (տես Հավելված N 3-ը):
Տվյալ բնագավառում իրականացվող քաղաքականությունը  

Նպատակ է հետապնդվում բարելավել նախարարության աշխատակազմի կառուցվածքային ստորաբաժանումների աշխատանքների արդյունավետությունը: 

Կարգավորման նպատակը և բնույթը

Սույն որոշման նախագծով առաջարկվում է Հայաստանի Հանրապետության 2011 թվականի պետական բյուջեով նախատեսված և նախարարության միջոցով իրականացվող ծրագրերով առկա տնտեսումներից միջծրագրային վերաբաշխումներ կատարելու միջոցով լուծել նախագծանախահաշվային փաստաթղթերի մշակման և անհրաժեշտ վարչական սարքավորումների ձեռքբերման հարցերը:

Տնտեսումներ առաջացել են.

Հայաստանի Հանրապետության 2011 թվականի պետական բյուջեի (այսուհետ` բյուջե) 10 բաժնի, 02 խմբի, 01 դասի “26. Թրաֆիքինգի զոհերին սոցիալ-հոգեբանական վերականգնողական ծառայություններ” ծրագրով 32 շահառուի սոցիալ-վերականգնողական ծառայությունների մատուցման համար նախատեսվել է 32,874.3 հազար դրամ: Նշված ծառայությունները մատուցող “Ամքոր” ՀԿ-ի հետ կնքված պայմանագրով նախատեսվել է միայն շենքի վարձակալության տարեկան ծախսերը, որը կազմում է 6,600.0 հազար դրամ կամ ծրագրով տնտեսումը կազմում է 26,250.3 հազար դրամ:
Լրացուցիչ պահանջ առաջացել է.

Նախարարության աշխատակազմի կառուցվածքային ստորաբաժանումների սերվերային համակարգի պահեստային էլեկտրասնուցման գծի նախագծանախահաշվային փստաթղթերի մշակման համար` 54.6 հազ. դրամ (հիմնանորոգման աշխատանքների 3%-ը): 
Միաժամանակ, վարչական սարքավորումների ձեռքբերման համար անհրաժեշտ է 7,127.0 հազար դրամ (տես Հավելված 3-ը):
Այսպիսով, միջոցների լրացուցիչ ընդհանուր պահանջը կազմում է 7,181.6 հազար դրամ:
Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը

Որոշման ընդունման դեպքում բարելավվում է նախարարության աշխատակազմի կառուցվածքային ստորաբաժանումների աշխատանքների արդյունավետությունը: 

Տ Ե Ղ Ե Կ Ա Ն Ք
“Հայաստանի Հանրապետության 2011 թվականի պետական պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-Ի N 1748-Ն որոշման մեջ փոփոխություններ կատարելու, Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին

“Հայաստանի Հանրապետության 2011 թվականի պետական պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-Ի N 1748-Ն որոշման մեջ փոփոխություններ կատարելու, Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին”  Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք
“Հայաստանի Հանրապետության 2011 թվականի պետական պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-Ի N 1748-Ն որոշման մեջ փոփոխություններ կատարելու, Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին”Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
[image: image1.wmf]“Հայաստանի Հանրապետության 2011 թվականի պետական պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-Ի N 1748-Ն որոշման մեջ փոփոխություններ կատարելու, Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

